
Qərbi Azərbaycan soyqırımları  
gürcü mənbələrində

Türkmənistanda növbədənkənar 
prezident seçkiləri keçiriləcək

2022-ci il martın 12-də Türkmənistanda növbədənkənar prezident seçkiləri 
keçiriləcək. AZƏRTAC Türkmənistan KİV-inə istinadla xəbər verir ki, bu barədə 
ölkənin Mərkəzi Seçki Komissiyasının sədri Bezirgen Qarayev məlumat verib.

“Dövlət başçısının tapşırığına uyğun 
olaraq, Mərkəzi Seçki Komissiyası martın 
12-də keçiriləcək növbədənkənar prezident 
seçkilərinə hazırlığa başlayıb”, - deyə o 
bildirib.

Bu ərəfədə Türkmənistan Prezidenti 
Qurbanqulu Berdiməhəmmədov parla-
mentin yuxarı palatasının növbədənkənar 
iclasında çıxış edərkən deyib ki, gənc 
rəhbərlərin dövlət idarəçiliyinə yollarını 
açmaq lazımdır. Türkmənistan mətbuatının 
məlumatına görə, bununla əlaqədar 
Mərkəzi Komissiyasının sədrinə Konstitusi-

yaya və qanunvericiliyə uyğun olaraq mü-
vafiq işə başlamaq barədə tapşırıq verilib.

Qeyd edək ki, Türkmənistanda anadan 
olan, qırx yaşdan yuxarı, dövlət dilini bilən, 
son on beş il ərzində ölkədə daimi yaşayan 
və işləyən, istənilən vətəndaş prezident 
seçilə bilər. Dövlət başçısı birbaşa xalq 
tərəfindən yeddi il müddətinə seçilir və and 
içdiyi andan səlahiyyətlərinin icrasına baş-
layır. Ölkədə sonuncu prezident seçkiləri 
2017-ci ildə keçirilib və qanunvericiliyə 
əsasən, növbəti seçkilər 2024-cü ildə 
keçirilməli idi.

“Başlıca hədəf inflyasiyanın 
səviyyəsinin azaldılmasıdır”
Bütövlükdə, Azərbaycan hökuməti və Mərkəzi 
Bank qarşısında duran başlıca hədəf inflyasi-
yanın səviyyəsinin azaldılmasıdır. İnflyasiya 
qlobal iqtisadi proses kimi qarşımızda durub. 
Bu barədə jurnalistlərə açıqlamasında Mərkəzi 
Bankın sədri Elman Rüstəmov deyib.

O qeyd edib ki, yanvar ayının nəticələrində 
dünyanın aparıcı ölkələrində inflyasiyanın artdığı 
görünür. Dünyanın aparıcı mərkəzi banklarının, 
beynəlxalq təşkilatların, eləcə də Mərkəzi Bankın 
da proqnozu ondan ibarətdir ki, ilin ikinci yarısından 
başlayaraq inflyasiya azalmağa doğru getməlidir. Bu 
istiqamətdə biz beynəlxalq inflyasiyanın azalacağına 
ümid edirik. Dünyanın aparıcı mərkəzi bankları, 
bütövlükdə, informasiya bunu təsdiq edir ki, artıq pul-
kredit siyasəti sərtləşdirilməlidir, antiinflyasiya tədbirləri 
gücləndirilməlidir. 

Bununla da ölkələrdə inflyasiya məhdudlaşdırılacaq, 
həmçinin Azərbaycana inflyasiya idxalı azalacaq. 
İnflyasiyanın daxili amilləri də nəzarətdədir. Azərbaycan 
hökuməti Mərkəzi Bank və digər iqtisadi qurumlarla 
birlikdə dövlətimizin başçısının tapşırığı ilə antiinflyasiya 
proqramı üzərində işləri yekunlaşdırır. Yaxın vaxtlarda 
Azərbaycan hökumətində, İqtisadi Şurada bu tədbirlər 
müzakirə olunub qəbul ediləcək.(bax səhifə 5)

Liderlik anlayışı ən kiçik 
müəssisədən tutmuş, böyük impe-
riyalara qədər eyni ortaq məxrəcdə 
birləşir. Bu, sadəcə, bir toplunun 
başçısı, rəhbəri deyil, eyni zaman-
da onun fərdi olmaqdır. Tarix boyu, 

zaman-zaman bir xalqın, dövlətin 
taleyini dəyişdirən, onları zülmət 
gecədən işıqlı, parlaq sabaha aparan, 
bu yolda gəncliyini, sağlamlığını, 
bir sözlə, bütün həyatını fəda edən 
dahi liderlər mövcud olub. Bu gün biz 

əminliklə deyə bilərik ki, Azərbaycan 
xalqı həmin liderlərdən birinə – “XXI 
əsrin lideri”nə malik olduğu üçün 
xoşbəxtdir.

Müzəffər lider 

Azərbaycan xalqı qalib xalqdır. 
Lakin bu, bizim özümüzə verdiyimiz 
bir status deyil. Son 18 illik tariximizə 
nəzər salsaq görərik ki, respublika 
ərazisində həyata keçirilən bütün isla-
hatlar, kiçikli-böyüklü bütün hadisələr 
“qələbə”, “azadlıq” sözlərinin 

 fonunda gerçəkləşib. Xalqımız Vətən 
müharibəsi zamanı dahi liderin 18 
illik fəaliyyəti ərzində bir rəssamtək 
qarış-qarış, rəng-rəng çəkdiyi “böyük 
tablo”nu Vətən müharibəsi ilə daha 
aydın gördü. Anladı ki, bugünə 
qədər olanlar, ölkədə açılan kiçik iş 
yerlərindən, hərbi hissələrə qədər hər 
bir obyekt, atılan hər bir addım bizi 
işğal edilmiş torpaqlarımıza, böyük və 
şanlı qələbəmizə aparırmış.

(ardı 2-ci səhifədə)

LIDERLIK 
missiyası

Liderlik insanları ümumi, ortaq məqsədə çatmaları üçün səfərbər 
etmək bacarığıdır. İnsanların ümumi məqsədi örnəyini nəzərə alsaq 
və bunu bütöv bir xalqa tətbiq etsək, dünyada çox az dövlət, xalq 
tapılar ki, hamılıqla ortaq bir marağa, bəlli bir hədəfə, müqəddəs bir 
amala çatmaq istəkləri olsun. Əlbəttə, xalqımızın başına gətirilən 
müsibətlər, torpaqlarımızın işğalı 30 ilə yaxın bir müddət ərzində 
Azərbaycan xalqını ortaq bir arzuya, həsrətə yönəltmişdi: Qarabağ. 
Xalqımız 1990-cı il 20 Yanvar hadisələrindən sonra yekdilliklə ulu 
öndər Heydər Əliyevi hakimiyyətə qayıtmağa səsləyəndə də birlik və 
həmrəylik göstərmişdi. Lakin biz heç özümüz də anlamırdıq ki, bu bir-
lik hər bir çətinliyin öhdəsindən gələ bilər. Birliyimiz, bərabərliyimiz 
Prezident İlham Əliyevin düşünülmüş addımlarla hədəfə doğru 
irəlilədiyi liderlik marafonu dövründə “dəmir yumruq” formasını aldı. 
Bu, o yumruqdur ki, düşmənlərimizin “şüşələrə sığınan” cin ürəyini, 
elə onu himayə edən şüşə ilə birlikdə xıncım-xıncım etdi.

Elektroenergetika sahəsi öz 
sürətli inkişaf dövrünü yaşayır
Azərbaycan Prezidenti İlham Əliyev son 18 ildə ölkənin elektroenergetika 

sisteminə daim diqqət və qayğı göstərib. Ötən müddətdə bu sahədə genişmiq-
yaslı islahatlar gerçəkləşdirilib, yenidənqurma, tikinti işləri böyük vüsət alıb. 

Dövlətimizin başçısının tapşırığı ilə hazırlanan Reabilitasiya Proqramı çərçivəsində 
energetika sistemi əsaslı şəkildə modernləşdirilib, “itirilmiş” generasiya gücləri 
bərpa edilib.

Prezident İlham Əliyevin fevralın 11-də 
Qobu Enerji Qovşağının - yükötürmə gücü 
1000 meqavat olan 330/220/110 kilovoltluq 
Qobu yarımstansiyasının və 385 meqavat-
lıq Qobu Elektrik Stansiyasının açılışında 
iştirak etməsi də respublikada elektrik enerjisi 
təsərrüfatının yenidən qurulmasının bariz 
ifadəsidir.

Xatırladaq ki, 2020-ci ilin avqustunda 
icrasına başlanılan həmin layihələr rekord 

müddətdə tikilib. Azərbaycan energetikası 
tarixində ilk dəfə istilik elektrik stansiyasının 
layihələndirilməsini xarici institutlar deyil, 
“Azərenerji” ASC-nin Layihə-Axtarış Ener-
getika İnstitutu layihələndirib və tikintini də 
yerli şirkət həyata keçirib. Ən əsası odur ki, 
istifadəyə verilən yarımstansiya Bakıda inşa 
olunan ilk 330 kilovoltluq yarımstansiyadır.

(ardı 3-cü səhifədə)

Azərbaycan Prezidenti Şuşa Bəyannaməsinin 
təsdiq edilməsi barədə Qanunu imzalayıb

“Azərbaycan Respublikası ilə Türkiyə Respublikası arasında müttəfiqlik 
münasibətləri haqqında” 2021-ci il iyunun 15-də Şuşa şəhərində imzalanmış Şuşa 
Bəyannaməsi təsdiqlənib. Fevralın 12-də Azərbaycan Respublikasının Prezidenti 
İlham Əliyev bununla bağlı  qanunu imzalayıb.

“ Vətəndaşlarımızın Türkiyə–Azərbaycan 
münasibətlərinin strateji yol xəritəsinin 
reallaşmasında fəal iştirakı çox vacibdir” 

Şuşa Bəyannaməsi Türkiyə–
Azərbaycan əlaqələrinin hüquqi cəhətdən 
təsdiqidir. Hər bir vətəndaşımızın bu 
Bəyannamənin müddəalarını bilməsi çox 
mühümdür.

Bu fikirləri AZƏRTAC-a açıqlamasında 
Türkiyənin Azərbaycandakı sabiq səfiri Hulusi Kılıç 
bildirib.

Azərbaycan ilə Türkiyə arasında Şuşa 
Bəyannaməsinə qədər imzalanan bütün 
sənədlərin zamana uyğun olaraq özünəməxsus 
tarixi əhəmiyyətə malik olduğunu xatırladan səfir 
Hulusi Kılıç deyib ki, vətəndaşlarımızın Türkiyə–
Azərbaycan münasibətlərinin strateji yol xəritəsinin 
reallaşmasında fəal iştirakı çox vacibdir.

Çin Qoşulmama Hərəkatının  
Parlament Şəbəkəsinin gələcək 
fəaliyyətində Azərbaycanı dəstəkləyir

Çin Xalq Respublikası Ümumçin Xalq 
Nümayəndələri Yığıncağı Daimi Komitəsinin 
sədri Li Canşu Milli Məclisin sədri Sahibə 
Qafarovaya təbrik məktubu ünvanlayıb.

Milli Məclisin Mətbuat 
və ictimaiyyətlə əlaqələr 
şöbəsindən AZƏRTAC-a 
verilən məlumata görə, 
Çin parlamentinin sədri 
məktubda ötən il noyabrın 
28-də İspaniyanın paytaxtı 

Madrid şəhərində keçirilmiş 
Qoşulmama Hərəkatının 
Parlament Şəbəkəsinin 
təsis iclası barədə fikirlərini 
bildirib. 

Tədbirin müvəffəqiyyətlə 
keçirildiyini və uğurlu 

nəticələr əldə edildiyi-
ni vurğulayan Li Canşu 
Azərbaycan Respublika-
sının Milli Məclisi və onun 
sədri Sahibə Qafarovanın 
Qoşulmama Hərəkatına 
üzv ölkələrin parlamentləri 
arasında əməkdaşlığın 
genişləndirilməsində səylərini 
yüksək qiymətləndirib.

Li Canşu Çinin Qoşul-
mama Hərəkatının Parla-
ment Şəbəkəsinin gələcək 
fəaliyyətində Azərbaycanı 
dəstəklədiyini bildirib. 
Ölkəsinin yeni yaradıl-
mış quruma üzv ölkələrin 
parlamentləri ilə də sıx 
münasibətlər qurmağa hazır 
olduğunu deyib. O, Qoşul-
mama Hərəkatının Parla-
ment Şəbəkəsi çərçivəsində 
dünyada multilateralizmin 
inkişafı və  sülhün bərqərar 
olması üçün üzv ölkələrin 
birgə səylərinin vacibliyini 
vurğulayıb.

Vətəndaşların rifah səviyyəsi ölkənin 
iqtisadiyyatından xəbər verir

– Sosial sahədə edilən 
yeniliklərdən biri də fərdi 
uçot prinsipinə keçilməsidir. 
Eyni zamanda, ölkəmizdə 
yaxın zamanlarda ard-arda 
bir neçə sosial paket təsdiq 
edilib. Təkcə 2019-cu ildəki 
paket 4 milyondan çox 
insana şamil edilirdi. Qeyd 
etdiyim kimi, bütün bunlar 
əhalinin güzəranını yaxşılaş-
dırmaq üçün nəzərdə tutulur. 

Bu mənada mütəmadi ola-
raq, minimum əməkhaqqı və 
pensiyalar, eləcə də müxtəlif 
sahələr üzrə təqaüdlər artı-
rılır. Dövlətimizin başçısı da 
bu sahə ilə bağlı danışarkən 
daim qeyd edir ki, ölkəmizdə 
əhalinin rifah səviyyəsinin 
yaxşılaşdırılması dövlətin 
əsas öhdəliklərindən biridir.

Ölkəmizdə əhalinin 
güzəranını yaxşılaşdır-
maq üçün xidmət göstərən 

proqram mövcuddur. Bu 
proqram sayəsində qəbul 
edilən layihələr qısa zaman-
da həyata keçirilir. Bununla 
da respublikamızda bütün 
təbəqələr üzrə rifah stan-
dartlarının yaxşılaşması 
müşahidə edilir. Bu, inkişafda 
olan digər dövlətlər üçün də 
nümunə təşkil edir. 

Prezident İlham Əliyevin 
ötən il 17 və 20 oktyabr 

tarixlərində imzaladığı 
sərəncamlara əsasən, 
ölkəmizdə minimum 
əməkhaqqı, təqaüdlər, 
müxtəlif peşə istiqamətli ma-
aşlar artırılmışdı. Bu ilin yan-
var ayından qüvvəyə minən 
həmin sərəncamlardan 
sonra, fevralın 8-də əhalinin, 
xüsusən də pensiyada olan 
yaşlı nəslin həyat şəraitini, 
rifahını yaxşılaşdırmaq üçün 
Preizdetimiz tərəfindən 

“Əmək pensiyaşılarının sosi-
al müdafiəsi sahəsində əlavə 
tədbirlər haqqında” növbəti 
sərəncam imzalandı. Qeyd 
edilir ki, müvafiq sərəncam 
pandemiyadan əziyət çəkən 
iqtisadiyatın, eləcə də 
əhalinin vəziyyətinin yaxşı-
laşdırılması üçün nəzərdə 
tutulub. Xatırladım ki, bu ar-
tımla yanaşı, pensiya alanla-
ra 2022-ci il üzrə 200 manat 
məbləğində maddi yardımın 
göstərilməsi nəzərdə tutulur. 

Nəzərdə tutulan addımlar 
pensiyaların ortalamasına 
münasibətdə, təxminən, 
9 faiz təşkil edəcək. 300 
manatdan az pensiya alanlar 
üçün artım 10 faiz, daha 
yüksək məbləğlərdə pensiya 
alanlar üçün 7-8 faiz olacaq. 

Bütün bunlar onu göstərir 
ki, ölkəmizdə sosial sahəyə 
göstərilən dövlət qayğısı 
ən yüksək səviyyədədir. 
Davamlı olaraq yüksəldilən 
əməkhaqqı və təqaüdlər 
xalqın həyat standartlarının 
yaxşılaşdırılmasına hesab-
lanır və bu, ölkə iqtisadiy-
yatının da çiçəklənməsinə 
səbəb olur. Çünki bir 
dövlətin vətəndaşlarının 
həyat səviyyəsi nə qədər 
yüksəkdirsə, iqtisadiyyatı da 
o qədər güclüdür.

Hazırladı:  
İmran ƏLİYEV,  

“Xalq qəzeti”

 “Azərbaycan Beynəlxalq Bankı” Açıq Səhmdar 
Cəmiyyətinin dövlətə məxsus səhmlərinin 

özəlləşdirilməyə hazırlanması ilə bağlı 
sağlamlaşdırılma tədbirləri haqqında” Azərbaycan 
Respublikası Prezidentinin 2015-ci il 15 iyul tarixli 

570 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

“Azərbaycan Beynəlxalq Bankı” Açıq 
Səhmdar Cəmiyyətinin dövlətə məxsus 
səhmlərinin özəlləşdirilməyə hazırlanması 
ilə bağlı sağlamlaşdırılma tədbirləri haq-
qında” Azərbaycan Respublikası Preziden-
tinin  2015-ci il 15 iyul tarixli 570 nömrəli 

Fərmanının (Azərbaycan Respublikasının 
Qanunvericilik Toplusu, 2015, № 7, maddə 
838; 2016,  
№ 8, maddə 1384) 3.3-cü, 3.4-cü və 4.2-ci 
bəndləri ləğv edilsin.

İlham ƏLİYEV  
Azərbaycan Respublikasının Prezidenti

Bakı şəhəri, 12 fevral 2022-ci il

Energetika sisteminin yenilənməsi 
istiqamətində mühüm işlər görülür

Ölkə rəhbəri fevralın 11-də  Qobu 
Enerji Qovşağının və 385 meqavatlıq 
Qobu Elektrik Stansiyasının açılışında 
iştirak etdikdən sonra AZƏRTAC-a 
müsahibəsində də respublikamızın 
energetika sistemində görülən işləri 
yüksək qiymətləndirib. Dövlətimizin 
başçısı vurğulayıb ki, xüsusilə son 
illərdə görülən işlər nəticəsində 
enerji təsərrüfatı tamamilə yenilənib, 
qonşu dövlətlərlə birləşdirən yüksək 
gərginlikli xətlər inşa edilib, bir çox 
yerlərdə yeni yarımstansiyalar tikilib, 
transformatorlar quraşdırılıb. Bir sözlə, 
energetika sahəsində həyata keçirilən 
çox böyük layihələr sayəsində 
Azərbaycanda enerji təchizatı ilə bağlı 
bütün əsas problemlər demək olar 
ki, həllini tapıb, respublikamız artıq 
enerji təminatçısına çevrilib. Belə 

ki, əvvəlki dövrlərdə ölkəmiz elektrik 
enerjisi üzrə idxaldan asılı idi. İndi isə 
həm daxili tələbat  ödənilir, həm də bu 
istiqamətdə ixrac həyata keçirilir. 

Göründüyü kimi, energeti-
ka sektorunun müasir tələblər 
səviyyəsində inkişafı, vətəndaşların 
enerji resurslarına əlçatanlığının və 
məmnunluğunun təmin olunması 
Prezident İlham Əliyevin sosial-
iqtisadi siyasət kursunun prioritet 
hədəfləri sırasındadır. Postmüharibə 
dövründə isə düşməndən təmizlənən 
ərazilərdə gedən bərpa-quruculuq 
işləri dövlətimizin başçısının xüsusi 
diqqətindədir.

Hazırda işğaldan azad edilən 
Qarabağ və ətraf bölgələrimizdə 
bərpa işləri sürətlə aparılır. Bu 
torpaqlarda infrastrukturun yenidən 

qurulması, energetika sisteminin 
yaradılması xüsusi diqqətdə saxla-
nılır.  Ölkə rəhbərinin  AZƏRTAC-a 
müsahibəsində də  bu barədə ətraflı 
bəhs edilir: “Azad edilmiş torpaqlarda 
keçən il “Güləbird”, “Suqovuşan-1”, 
“Suqovuşan-2”, Kəlbəcərdə Lev 
çayı üzərində 4 su elektrik stansi-
yası yenidən quruldu. Azad edilmiş 
torpaqlarda bu il 5 su elektrik stan-
siyasının inşasının tamamlanması 
nəzərdə tutulur. Orada da təqribən 
25-30 meqavat gücündə stansiyalar 
olacaq. Həmçinin azad edilmiş torpaq-
larda ermənilər tərəfindən dağıdılmış 
30-a yaxın su elektrik stansiyasının 
tikintisi mümkündür və olacaqdır. Mən 
fürsətdən istifadə edərək, yerli və xari-
ci investorları bu sahəyə dəvət etmək 
istəyirəm. Çünki dövlət onsuz da bu 

işləri görəcək və görür. Amma yaxşı 
olardı ki, özəl şirkətlər də bu sahəyə 
investisiya qoysunlar...”.  

Yeri gəlmişkən, Qarabağ və ətraf 
bölgələrimizdə bərpaolunan enerji 
mənbələrinin reallaşdırılması diqqət 
mərkəzində saxlanılır. Bununla bağlı 
Prezident İlham Əliyev ötən  il mayın 
3-də “Azərbaycan Respublikasının 
işğaldan azad edilmiş ərazilərində 
“yaşıl enerji” zonasının yaradılması ilə 
bağlı tədbirlər haqqında” sərəncam 
imzalayıb. 

“Yaşıl enerji” zonası layihəsinin Qa-
rabağ və Şərqi Zəngəzurda  reallaşdı-
rılmasını potensial imkanlarla bərabər, 
digər amillər də şərtləndirir. Belə ki, bu 
gün dünyanın ən qabaqcıl texnologi-
yaları alternativ enerjidən istifadənin 
stimullaşdırılmasına və ekoloji tarazlı-
ğın təmin edilməsinə yönəldildiyindən, 
adları çəkilən bölgələrin bərpa-
yenidənqurma məsələlərində də bu 
istiqamət əsas götürülür. Başqa sözlə, 
“yaşıl enerji” zonası kimi bərpa olunan  
Qarabağ və Şərqi Zəngəzurun dünya-
nın ən müasir yaşayış məskənlərindən 
biri olaraq yenidən qurulmasına xüsusi 
əhəmiyyət verilir.    

Qasım HACIYEV,  
AMEA Qafqazşünaslıq 

İnstitutunun şöbə müdiri,  
tarix üzrə elmlər doktoru

Prezident İlham Əliyevin dəqiq müəyyənləşdirdiyi uğurlu 
strategiya ilə Azərbaycan bu gün elektrik enerjisini idxal edən 
ölkədən ixracatçı ölkəyə çevrilərək davamlı inkişafı ilə regionun 
lider dövləti statusunu daşıyır. Dünya birliyinin etibarlı tərəfdaşı 
olan respublikamızın adının inkişaf etməkdə olan dövlətlər 
sırasında çəkilməsi isə hər birimizdə qürur hissi doğurur. Təbii 
ki, bu qürur hissi, ilk növbədə, dövlətimizin başçısının yorulmaz, 
səmərəli fəaliyyəti ilə bağlıdır. Prezident İlham Əliyevin gərgin 
səyi nəticəsində müəyyənləşən yeni inkişaf konsepsiyası da 
ölkəmizin energetika sektorunun  bütünlüklə yenilənməsinə 
səbəb olub. 

Azərbaycanda sosial sahənin inkişaf 
etdirilməsi siyasəti əhalinin həyat şəraitinin yaxşı-
laşdırılması siyasəti səngimədən davam edir. Bu 
istiqamətdə bütün mövcud imkanlardan istifadə 
edilərək paralel olaraq iqtisadiyyatımızın da 
inkişafına zəmin yaradılır. Respublika ərazsində 
həyata keçirilən islahatlar vətəndaşın rifahının 
yüksək standartlara çatdırılması üçün nəzərdə tu-
tulub. Bu sahədə davamlı işlər görülür. Bildiyiniz 
kimi, son illərdə sosial müdafiə sistemi tamamilə 
yenilənib. Yeni sistemdə əsasən ünvanlılıq 
prinsipinə üstünlük verilir. Hər il sosial sahənin 
gücləndirilməsi üçün dövlət büdcəsindən ayrılan vəsait artırılır. Bu fikirləri 
bizimlə söhbətində veteran jurnalist-naşir Hacı Mehman Fərzullayev bildirdi.

O, qeyd etdi ki, son illər ərzində respublikada sosial müdafiə sistemi 
tamamilə yenilənib və bu sahədə yüksək nəticələr əldə edilib:

(əvvəli 1-ci səhifədə)
Bizi qələbəmizə apa-

ran bu yolun təməli yenicə 
müstəqillik qazanan 
Azərbaycan böhran ba-
taqlığında boğularkən 
hakimiyyətə gələn ulu öndər 
Heydər Əliyev tərəfindən qo-
yulub. Həmin dövrə də nəzər 
saldıqda başa düşürük ki, 
bir xalqın taleyini dəyişdirən, 
başıbəlalı Azərbaycana dün-
ya arenasında nüfuz qazan-
dıran ulu öndər də hər zaman 
atdığı addımlarda, həyata 
keçirdiyi islahatlarda təkcə bu 
günü deyil, həm də gələcəyi 
düşünür, torpaqlarımızın 
işğaldan azad edilməsini 
hədəfləyirdi.

Qədim türk miflərindən 
günümüzə qədər gəlib çatan 
və hələ də öz aktuallığını qo-
ruyan belə bir söz var : “kızıl 
elma”. Hərfi tərcümə zamanı 
“qırmızı alma” kimi başa 
düşülən bu ifadə, əslində, 
qədim türklər, xüsusilə Oğuz 
türkləri üçün düşünüldükcə 
özlərindən uzaqlaşan, an-
caq uzaqlaşdıqca daha da 
müqəddəsləşən, cazibəsi 
artan hədəf mənasına 
gəlirdi. Bu, tarix boyu türk 
hökmdarlarının öz savaş-
larına, amallarına və ən 
əsası da  hədəflərinə verdiyi 
ad olub. Tale elə gətirdi ki, 
Azərbaycan xalqı da 30 il 
boyunca öz “kızıl elma”sına 
çatmaq, onu dadmaq üçün 
mübarizə aparırdı. Dövr fərqli 
olsa da, hədəf yenə eyni idi. 

Lakin bu müqəddəs ama-
lımız biz ona addımladıqca 
bizdən uzaqlaşmır, zaman 
keçdikcə daha da yaxınlaşır-
dı. Prezident İlham Əliyevin 
çıxışları, xalqa müraciətləri 
zamanı səsləndirdiyi fikirlərə 
diqqət yetirsək, bunu ra-
hatlıqla dərk edə bilərik. 
Məsələn, qalib sərkərdəmiz 
bu prosesin gedişatı ilə bağlı 
danışarkən hər zaman qeyd 
edir ki, qalibiyyətə qədər 
uzanan bu zəfər bir-biri ilə 
zəncirvari əlaqədə olan 
və respublikanın bütün 
sahələrinə yayılan islahat-
larla mümkün olub. Təbii 
ki, bir müharibədə qələbə 
qazanmaq üçün əvvəlcə 
ölkə daxilində sabitlik, birlik 
və əmin-amanlıq yaratmaq 
lazım idi. Bütün bunları təmin 
etmək üçün həm əhalinin 
rifah səviyyəsini yaxşılaş-
dırmaq, həm ölkənin bütün 

sahələrində inkişafı təmin 
etmək gərəkli idi. Bunun 
sayəsində xalqın liderinə olan 
inamı daha da artır, bununla 
da zəncirin ilk iki halqası olan 
xalq və lider birləşmiş olurdu. 

Ölkəmizdə gedən 
proseslərə nəzər salsaq 
görərik ki, zəncirin növbəti 
halqası iqtisadi müstəqilliyin 
təmin edilməsi idi. Belə 
ki, Prezidentimiz dəfələrlə 
qeyd edib ki, iqtisadi azad-
lıq, heç bir xarici qüvvədən 
asılı olmamaq qələbəmizi 
şərtləndirən əsas amillərdən 
biri idi. Gənclərin vətənpərvər 
ruhda yetişdirilməsi, res-
publika üzrə ən böyük 
vəsaitin ayrıldığı sahənin 
ordu quruculuğu olması, 
ordumuzun maddi-texniki 
bazasının gücləndirilməsi, 
zəncirin sonuncu və həlledici 
halqasını əmələ gətirir. 
Beləliklə, ümumiləşdirdiyimiz 
zaman ortaya belə bir formul 
çıxır: lider –xalq – müstəqil 
iqtisadiyyat – güclü ordu 
zənciri Azərbaycanı Vətən 
müharibəsində qələbəyə apa-
ran, “dəmir yumruğ”u təşkil 
edən əsas elementlərdir. 

Mahir strateq
Bu sərlövhəni qeyd 

edərkən bütün bu fikirləri 
yığcam bir yazıda necə 
birləşdirə biləcəyimi, hətta 
bunu bacarıb-bacarmayaca-
ğımı bilmirdim. Lakin sonra 
ağlıma Prezidentimizin 20 ilə 
yaxın davam edən hazırlıq 
dövrünü, ötən əsrin sonla-
rından başlayan işğal və 
haqsızlıqlar zamanını, həm 
müharibənin gedişatı, həm 
post-müharibə dövründə 
yaranan yeni reallıqları, həm 
də dostumuz olan dövlətlərin 
və təşkilatların münaqişə 
və müharibə dövründə bizə 
verdikləri dəstəyi bir neçə 
saatlıq nitqə sığışdırdığını 
düşünəndə bu, mənim üçün 
həm rəhbər, həm ilham oldu. 

Bu hissəyə başlayarkən 
e.ə V əsrdə yaşadığı təxmin 
edilən çinli filosof, savaş 
dahisi Sun Tzunun 2 min 
500 il əvvəl dediyi bir ifadəni 
xatırlamaq yerinə düşərdi: 
“Taktika olmadan strategi-
ya zəfərə gedən ən yavaş 
yoldur”. Bu misalın fonunda 
Prezident İlham Əliyevin həm 
düşməni, həm də özümü-
zü yaxşı tanıyan, mövcud 
olan əskikliklərimizi düzgün 

dəyərləndirib, onları aradan 
qaldırmağa çalışan mahir bir 
liderin obrazı canlanır. Necə 
deyərlər, düşməni tanıdığınız 
qədər özünüzü də tanıyır-
sınızsa, zəfər barəsində 
şübhəniz olmasın. Hər bir 
müharibə dövrün şərtlərinə, 
tələblərinə uyğun aparılır. 

Prezident İlham Əliyev 
yaxşı başa düşürdü ki, 
dövrümüzdə müharibə 
təkcə döyüş meydanında 
deyil, həm də informa-
siya sahəsində aparılır. 
Azərbaycanda uzun illər 
davam edən informasiya 
təhlükəsizliyi siyasəti və 
dövlət başçımızın bu siyasətə 
şəxsən rəhbərlik etməsi 
də məhz bu səbəbdəndir. 
Əvvəlcə dünyanı Qarbağda 
baş verən vəhşiliklərin həqiqi 
üzü ilə tanış etmək lazım idi. 
Haqq işimizi təbliğ etmək, 
səsimizi dörd yana yaymaq 
üçün, bu, birinci növbədə 
gəlirdi. Respublikamızın 
beynəlxalq arenada qazan-
dığı nüfuz, dünyanı maraq-
landıran qlobal çağırışların, 
problemlərin həlli zamanı söz 
sahibi olan ölkəyə çevrilməsi 
bu siyasətin davamı idi. 
Həm düşmənlərimiz, həm də 
bütün dünya başa düşürdü 
ki, Azərbaycan ötən əsrin 
90-cı illərindəki “başından 
vur, çörəyini al” durumunda 
deyil, günü-gündən inkişaf 
edir, güclənir. Daha əvvəl 
qeyd etdiyim kimi, informa-
siya təhlükəsizliyinin təmin 
edilməsi üçün bütün lazımi 
islahatlar həyata keçirildi. 
Bunlarla yanaşı, inkişaf edən 
iqtisadiyyat, güclənən ordu 
bizi hədəfimizə yaxınlaş-

dırırdı. Daim sülh tərəfdarı 
olan ölkəmiz, düşmənin xain 
üzünə bələd olduğundan 
bir tərəfdən də müharibəyə 
hazırlaşırdı. 44 gün davam 
edən Vətən müharibəsi 
zamanı Prezident İlham 
Əliyevin xalqa müraciətləri, 
yerli və xarici – KİV-ə verdiyi 
müsahibələr isə informasi-
ya müharibəsindəki parlaq 
Qələbəmizi təmin etdi. Belə 
ki, bütün reallıqları birinci 
ağızdan eşidən ictimaiyyət 
yalan-yanlış xəbərlərə etimad 
göstərmir, beləcə erməni 
lobbisinin uydurduğu saxta 
faktlar həm gözdən, həm də 
hörmətdən düşürdü. Hətta 
uzun illər erməni tərəfdarı 
olan bəzi qüvvələr, həqiqətləri 
görüb Azərbaycanın ərazi 
bütövlüyünü dəstəklədiklərini 
açıqladı. Beləliklə, addım-ad-
dım yaxınlaşdığımız qələbə, 
artıq daha yaxın, daha real 
və öz əlimizdə idi. 

İmana sədaqət
Prezidentimiz bu barədə 

danışarkən qeyd edir ki, hər 
bir müsəlmanın qəlbində 
hansı hisslər, duyğular 
varsa, mənim də içimdə 
həmin hisslər mövcud-
dur. Bizi qələbəyə aparan 
qüvvələrdən biri də məhz 
bu iman, qəlbimizdə və 
dilimizdə etdiyimiz dualar idi. 
Otuz ilə yaxın işğal altında 
qalan torpaqlarımızı azad 
edərkən qarşımıza çıxan 
ən sarsıdıcı mənzərələrdən 
biri də məscidlərimizin, 
ibadətgahlarımızın başı-
na gətirilən vəhşiliklər idi. 
Ermənilər 60-dan çox məscidi 

tamamilə dağıtmış, qalan-
larını isə tövlə kimi istifadə 
edərək burada inək və donuz 
saxlamış, bununla da təkcə 
Azərbaycanın deyil, sayı 2 
milyardlıq İslam dünyasının 
dini etiqadına hörmətsizlik et-
miş, inancımızı təhqirə məruz 
qoymuşlar. Hər zaman onlara 
qarşı haqsızlıq edildiyini iddia 
edən, bağıraraq doğrunun 
bağrının yarılmasına səbəb 
olan, hayasızlıqla saxtakar-
lıqlarının və vəhşiliklərinin 
üstünü örtməyə çalışan 
ermənilər bu görüntülərin 
ortaya çıxması ilə dünyanın 
da gözündən düşmüş oldular. 
Bu gün həmin məscidlər 
yenidən bərpa edilir, tari-
xi orijinallıqları qorunaraq 
yenilənir, müasir dizayna 
qovuşur. Hər birimiz üçün 
sevindirici haldır ki, Preziden-
timiz bütün sahələrdə olduğu 
kimi, ibadətgahlarımızın 
yenilənməsinə, bərpasına 
da biganə qalmır, hər bir 
məscidin açılışında şəxsən 
ailəsi ilə birlikdə iştirak edir. 
Bu məscidlərdə namaz qılır, 
dualar edir və Həcc ziyarəti 
zamanı Məkkədən gətirdiyi 
Qurani-Kərimi məscidlərə 
hədiyyə edir. Artıq ənənə 
halını almış bu hadisə onu 
deməyə əsas verir ki,  dağıdı-
lan, təhqirə məruz qalan bü-
tün ibadətgahlarımız tezliklə 
bərpa ediləcək və yenidən öz 
ata-baba yurduna qayıdan 
vətəndaşlarımızın and yerinə 
çevriləcəkdir. 

İmran ƏLİYEV,  
“Xalq qəzeti”

LIDERLIK 
missiyası


